
Annotatsiya. Maqolada Uzbekistan hududida qadimdan yashab kelayotgan 

etnik guruhlar, ularning joylashuvi hamda tolerantlik muhitidagi hamjihat yashash 
xususiyatlari tahlil qilingan. Shuningdek, mustaqillik yillarida etnoturizmning 
xalqlarni bir-biriga yaqinlashtirish, madaniyatlararo muloqotni rivojlantirish va 
millatlararo totuvlikni mustahkamlashdagi o‘rni yoritib berilgan. 

Kalit so‘zlar: etnoturizm, qozoq ovuli, lo‘lilar diasporasi, yahudiy mahallasi, 
xalqlar do‘stligi, biennale. 

Аннотация. В статье анализируются этносы, проживающие на 
территории Uzbekistan с древнейших времён, особенности их расселения и 
сосуществования в условиях толерантности. Также раскрывается роль 
этнотуризма в годы независимости в сближении народов, развитии 
межкультурного диалога и укреплении межнационального согласия. 

Ключевые слова: этнотуризм, казахский аул, цыганская диаспора, 
еврейский квартал, дружба народов, биеннале. 

Abstract. The article analyzes the ethnic groups that have lived in the territory 
of Uzbekistan since ancient times, the peculiarities of their settlement, and their 
coexistence in an atmosphere of tolerance. The study also highlights the role of 
ethnotourism during the years of independence in bringing peoples closer together, 
promoting intercultural dialogue, and strengthening interethnic harmony. 

Keywords: ethnotourism, Kazakh village, Roma diaspora, Jewish 
neighborhood, friendship of peoples, biennale. 

 
KIRISH 
Ma’lumki, etnoturizm sayyohlarning xalqlarning asl hayotiga qiziqishiga 

asoslangan turizm yo‘nalishidir. Xalqning kelib chiqishi, turmush tarzi, yagona tili, 
madaniyati, qadriyatlari, iqtisodiyoti, yashash hududi va o‘z-o‘zini anglashi ushbu 

tushuncha mazmunini tashkil etadi. Zamonaviy dunyoda etnik turizm tobora keng 
tarqalmoqda. U yunoncha “etnos” - xalq so‘zidan kelib chiqqan bo‘lib, xalq orasiga 
kirishni ifodalaydi. Bugungi kunda Uzbekistanda 130 dan ortiq millat va elat 
vakillari yakdil, ahil bo‘lib yashamoqda. Ularning har biri o‘ziga xos sheva va 
folklorga ega. Shaharlarda bu xususiyatlar tobora yo‘qolib bormoqda va megapolis 
aholisi etnik guruhlarning ushbu noyob dunyosiga sho‘ng‘ish, tabiat va milliy 
ildizlari bilan birlikni his qilish uchun intilmoqda. Ushbu turdagi etnik turizmni ichki 
turizm va ekskursiya deb ham atashadi. 

Mamlakatda tolerantlik, millatlararo totuvlik, o‘zaro ahillik va birdamlikni 
ta’minlashda etnoturizm muhim omil bo‘lib xizmat qilmoqda. O‘zbekistonda 
istiqomat qilayotgan millatlarning qadriyatlari, urf-odatlarini saqlab qolish, 
madaniyatini namoyish etish va rivojlantirishga alohida e’tibor qaratilmoqda. Ko‘p 
millatli O‘zbekiston tarixida ham xalqlar birdamligi masalasi asosiy o‘rinda turgan. 
Masalan, qadimiy shaharlarimizdan Bukhara tolerant shahar sifatida dunyoga 
tanilgan. Hududda o‘zbek, tojik, turkman, arab, eroniy, yahudiy, hind va lo‘lilar 
bahamjihat istiqomat qilishgan.  

MAVZUNING O‘RGANILGANLIGI VA METODOLOGIYASI 
XVIII asrga kelib eroniylar asosan Bukhara shahrining janubiy qismidagi 

Jo‘ybor va Xiyobon mavzelerinde o‘rnashgan. Shahar devoridan g‘arbda Qumrabot 
va janubda Afshor mahallasida ham ayrim guruhlar istiqomat qilishgan. 
Shuningdek, ular shaharning g‘arbiy qismida ham qisman yashashgan. Buxoro eski 
shahrining markazida joylashgan To‘pxona va Do‘st Chuxra og‘asi mahallalarida 
eroniylarning eng avvalgi jamoalari umrгузaronlik qilishgan. 

Buxoroda eroniylar nafaqat eski shaharning Jo‘ybor mavzesida, balki Kogon 
tumanining Zirabod qishlog‘ida ham istiqomat qilishadi. Mazkur qishloqda turli 
xalqlar yashab, ular mavrilar, darg‘alilar, loxilar, bobakilar, xarsarilar, timuridlar, 
g‘undilar, qipchoqlar va balujlardan iborat bo‘lgan. Ko‘rinib turibdiki, ularning 
barchasi Buxoro amirligi janubidagi shialar istiqomat qiladigan hududlardan 
ko‘chirib keltirilgan. Ushbu hududlarda eroniylar masjidi - husayniyxonalar faoliyat 
ko‘rsatgan. Husayniyxona xalq birligi va an’analarini saqlovchi, avloddan avlodga 
yetkazuvchi muhim maskan hisoblanadi. Shu sababli Iran va Pakistandan Bukharaga 
tashrif buyuruvchi ziyoratchilar qadimiy husayniyxonalarni ziyorat qilishadi. 

Shuningdek, bugun turli millat vakillari o‘z ajdodlarini xotirlash va ziyorat 
qilish maqsadida Buxoroga tashrif buyuradi. Masalan, Ahli Namadpo‘shni 
hindistonliklar, Ismoil Somoniyni Tojikiston tojiklari, Mir Arabni yamanliklar, 

Eshoni Afg‘oni Murodbaxshni afg‘onlar, Bog‘ir Sog‘irni eronliklar ziyorat qilish 
uchun Buxoroga intilishadi.  

Hozirda Buxoro shahrida turli millat vakillarining qadimiy mahallalari va 
hovlilari saqlanib qolgan. Masalan, shaharning Labi Hovuz atroflarida, Eshoni Pir 
ko‘chasida ilgari “Juguton ko‘cha” (yahudiylar ko‘chasi) nomi bilan mashhur 
bo‘lgan yahudiylar mahallasi saqlanib qolgan. Tarixda Buxorodagi o‘nta mahalla 
yahudiylarga mansub bo‘lib, shularning uchtasi - Mahallai Nav, Mahallai Ko‘hna va 
Amirobod asosiylari hisoblangan. Hozirda ikkita yahudiy sinagogasi, bitta ivrit 
maktabi va bir necha xonadonlar asl holatida сақланиб qolgan. 

XIX asrdan boshlab Buxoroning Peshku, G‘ijduvon va Qorako‘l tumanlarida 
qozoqlar doimiy va vaqtinchalik yashaydigan hududlar paydo bo‘la boshlagan. 
Jongeldi, Qorabura va Beshbuloq qozoq ovullari yuzaga kelgan. Qozoqlar aday, 
nayman, arg‘in, qo‘ng‘irot urug‘lari kabi qozoq tili, an’analari va urug‘ 
munosabatlarini yaxshi saqlab qolishgan. Qozoqlarning ko‘pchiligi XIX asrda 
Turkiston o‘lkasi va qozoq cho‘llaridan ocharchilik, qatag‘on va iqtisodiy omillar 
sabab ko‘chib kelgan avlodlar hisoblanadi.  

TAHLIL VA NATIJALAR 
Jongeldi etnoturizm mahallasi tarkibiga kiruvchi “Jongeldi”, “Xalata”, “Qal’a 

ota”, “Safron” ovullarida qozoq va turkman millatiga mansub 209 ta oiladan iborat 
162 ta xonadon mavjud. Ovullar bir-biridan qariyb 100 km uzoqlikda joylashgan. 
Jami 765 nafar aholi istiqomat qiladigan qishloqning umumiy maydoni 750 gektar 
bo‘lib, 1931-yilda tashkil etilgan. Qozoq qavmlari bu manzilga 1930-yillarda 
ko‘chib kelishgan. Mahalliy aholi asosan chorvachilik, yilqichilik va qisman 
dehqonchilik bilan shug‘ullanadi. 

Buxorodagi yana bir diaspora - lo‘lilar bo‘lib, ular viloyatning turli 
hududlarida istiqomat qilib kelmoqda. Buxoroda xalqlar do‘stligi namunasini 
me’moriy inshootlar, tarixiy obidalar, saroylar va aholi turarjoylari qurilishida ham 
kuzatish mumkin. Masalan, Buxoro amirlarining Kogondagi tashqi saroyida Sharq 
va G‘arb me’morchilik san’ati uyg‘unlashgan. Inshoot dekoratsiyasida klassitsizm, 
mavritan, gotika, barokko va ampir uslublaridan unumli foydalanilgan. 

Bugun Bukharaga tashrif buyurayotgan sayyohlar nafaqat o‘zbek xalqi tarixi, 
moddiy va ma’naviy madaniyati bilan, balki bu yerda yashagan boshqa xalqlarning 
qadriyatlari va an’analari bilan ham tanishish imkoniyatiga ega bo‘lmoqda. Masalan, 
Buxorodagi 67 ta karvonsaroydan birining “Hindu” deb nomlanishi, Mir Arab 
madrasasining tarixi yamanlik shayx Arab Yamaniy nomi bilan bog‘liqligi hamda 

Chor Minor madrasasining turkman savdogari Xalifa Niyozqul tomonidan qurilgani 
buning yorqin misolidir. 

O‘zbekistonda etnoturizmni rivojlantirish maqsadida qator xalqaro tadbirlar 
o‘tkazilmoqda. Jumladan, Shahrisabzda maqom festivali, Xorazmda lazgi festivali, 
Qo‘qonda hunarmandchilik festivali, Buxoroda zardo‘zlik va zargarlik festivallari 
hamda Boysunda baxshichilik festivali tashkil etilmoqda. Shuningdek, Bukharada 
2025-yil 5-sentyabrdan 20-noyabrga qadar xalqaro zamonaviy san’at biennalesi 
o‘tkazilmoqda. Mazkur biennale ikki yilda bir marotaba an’anaviy tarzda tashkil 
etiladi. Ushbu nufuzli tadbir turli millat hunarmandlari, rassomlari, me’morlari, 
oshpazlari va san’at ustalarini bir yerga jamlashi bilan ahamiyatlidir.  

XULOSA 
Xulosa qilib aytganda, Uzbekistan dunyoga birodarlik, tinchlik va xalqlar 

do‘stligi mamlakati sifatida mashhurdir. Jumladan, Bukhara ham qadimdan boqiy 
shahar, bag‘rikeng shahar, ochiq shahar, sharofatli shahar, “Madinat at-tujjor” - 
savdogarlar shahri hamda sayohatlar chorrahasi nomlari bilan tanilgan. Bugungi 
kunda etnoturizmni rivojlantirish orqali xalq diplomatiyasini kuchaytirish, qardosh 
xalqlar bilan yaqin qo‘shnichilik aloqalarini mustahkamlash, uzoq qo‘shnilar bilan 
pragmatik siyosat yuritish va faol diplomatiyani amalga oshirishda muhim 
natijalarga erishilmoqda.  

Materiallar ko‘chirib bosilganda “Fanlararo ilmiy tadqiqotlar” jurnali manba 
sifatida ko‘rsatilishi shart.  

 
*** 

Tahririyatga yuborilgan materiallar qaytarilmaydi.  
Ilmiy maqolalar tahririyat tomonidan ko‘rib chiqiladi. Tahririyat a’zolarining 

jurnal ruknlariga mos kelmagan, ko‘rsatilgan talablarga mos bo‘lmagan 
maqolalarni nashr qilmaslik huquqi bor. 

 
*** 

“Fanlararo ilmiy tadqiqotlar” jurnali 05.05.2026-yildan O‘zbekiston 
Respublikasi Raqamli texnologiyalar vazirligi huzuridagi Axborotlashtirish va 

telekommunikatsiyalar sohasida nazorat inspeksiyasi tomonidan 2026-yil 5-may 
sanasida davlat ro‘yxatidan o‘tkazilib, 1564147-sonli rasmiy litsenziya asosida 

faoliyat yuritadi. 
 

*** 
 
 

Yuborilgan maqolalarning barchasi “Antiplagiat” tizimida tekshiriladi. 
Jurnalda nashr etilgan materiallar va ma’lumotlarning to‘g‘riligiga mualliflar 

mas’ul.  
 
 
 

“Fanlararo ilmiy tadqiqotlar” ilmiy-amaliy metodologik jurnali barcha ta’lim 
muassasalari va ilmiy izlanuvchilarni hamkorlikka chorlaydi. 

 
 
 
 

Muassis: “Fanlararo ilmiy tadqiqotlar” MCHJ 
Tahririyat manzili: Toshkent shahar Sergili tumani Yangi Bunyodobod 

MFY 8-uy 
https://fanlararotadqiqotlar.uz/ 

 






